
Sæl verið þið 

Mig langar að benda á eftirfarandi varðandi mál sem var á dagskrá bæjarráðs Hornafjarðar þann 
6.febrúar sl. Bókun bæjarrráðs er svo hljóðandi:

6. 201912093 - Byggingarleyfisumsókn, niðurrif Krosseyjarvegur 5. Björn fór yfir undirbúningsvinnu 
vegna niðurrifs á Graðalofti og frágang á lóð. Starfsmönnum falið að gera verðkönnun fyrir 
niðurrifum á Graðalofti og frágangi á lóð.

Eftirfarandi er tekið úr gildandi deiluskipulagi fyrir Hafnarvík Heppu. 

MARKMIÐ / MEGINHUGMYND / VARÐVEISLA Eitt meginmarkmið deiliskipulagsins er að stuðla að 
varðveislu húsanna sem enn standa í elsta byggðarkjarna Hafnar og að endurreisa mynd hans í 
fyllingu tímans.

Graðaloftið var byggt 1944 fyrir aðstöðu fyrir net og beitingar. Graðaloftið stendur þar sem áður stóð 
vestasti hluti Miklagarðs. Á lóð Graðaloftsins skal annars vegar heimilt að gera við eða endurgera 
húsið í sinni mynd - þrílyft steinsteypt hús með valmaþaki. Hins vegar skal heimilt að fjarlægja það í 
því skyni að endurbyggja vestasta hluta Miklagarðs sem stóð áður þar sem Graðaloftið stendur nú.

Einnig langar mig að benda á að á lóð Verðanda/bíóbragga er verndunarsjónarmið skipulagsins svo 
sterkt að tekið er fram að ekki skuli spilla tóftinni er þar stendur. Heldur tryggja að af henni stafi ekki 
slysahætta þar til byggingarframkvæmdir liggi fyrir. 

Af þessu má sjá að fyrirhugað niðurrif á Graðalofti samræmist ekki gildandi skipulagi nema liggi fyrir 
útgefið byggingarleyfi fyrir endurbyggingu Graðalofts eða lengingu Miklagarðs.

Ef ekki liggur fyrir byggingarleyfi að uppbyggingu Graðalofts eða Miklagarðs samhiða niðurrifi krefst 
ég þess að málið verði tekið upp á skipulagsstigi áður en að leyfi er veitt. 

Með endurskoðun deiliskipulags er íbúum gefin kostur á að koma að ákvörunartöku eins og lög gera 
ráð fyrir. 

Bestu kveðjur

Ragnheiður Hrafnkelsdóttir 


